
সম্পাদনা
				
		




				

			

			
				এই পৃষ্ঠাটোৰ বৈধকৰণ হৈছে
 


উৎসৱ


পথাৰত বৰষুণৰ বকুল


ল’ৰালিতে পিতায়ে জগাই দিছিল


উঠ পানীয়ে কাণ বাগৰিছে

সৰু কোৰখন ল’


পিতাইৰ পাছে পাছে নাঙলৰ সীৰলু বিচাৰি

চলাথ কৰিছিলো বসুমতী,

সপোনৰ সোন গুটিয়ে উজান দিছিল বুকুত

পিতাইৰ কপালত জিলিকি উঠিছিল

ক্ৰমে পকি অহা পুৱাৰ বেলিটো


আজি বৰষুণে হৃদয় উজাৰি চটিয়াইছে

তৰা ফুল

বাপুকণৰ আজি ন-গছাৰ দিন।

আলিৰ মূৰত শলিতা এগছি আৰু এটা হৰি ধ্বনি


পথাৰত আজি বকুল সৰিছে

উঠ সৰু পোণা আজি যে ন-গছাৰ দিন.........

